
Shri Jagannatha Jvarapanchakam

శ్రీజగన్నాథస్య  జ్వరపఞ్చకమ్

స్నానాధిక్యాన్మనుసుతతనౌ జాయతే హి జ్వరాది-
ర్దారోర్దేహే   ప్రభవతి  కథం సోఽపి చిత్రేషు  చిత్రమ్  ।
వార్తా సత్యం త్రిభువనపతిః  శ్రీజగన్నాథదేవః
స్నానాద్ రుగ్ణో విషమవిషయస్తల్పశాయీ గృహాన్తః ॥ ౧॥
రోగాక్రాన్తాద్  వికలహృదయో రత్నవేదీం నయాతి
పీడాగ్రస్తో  భజతి చ గదం దర్శనం నో దదాతి ।
వైద్యాదేశాజ్జ్వరసుశమనం   హౌషధీయం ప్రలేపం
దేహే దత్త్వా విరసవదనాః సేవకాస్తం యతన్తే ॥౨॥
హాహాకారః సకలజగతి వ్యాధినాశః కదా స్యాద్
భక్తా దుఃఖాత్ సజలనయనా ద్వారదేశం నమన్తి ।
భావగ్రాహీ  మనుజమనసో భావనాం సోప్యజానాత్
దూతైర్భక్తాన్  వదతి పరమోయాత చాలారనాథమ్ ॥ ౩॥
రోగే నష్టే కతిపయదినే దివ్యనేత్రోత్సవో  మే
యూయం సర్వే ప్రముదితముఖాః  దర్శనం ప్రాప్స్యథైవ   ।
తస్మిన్ కాలే మమ చ నగరే స్యన్దనీయాం  సుయాత్రాం
దృష్ట్వా  హృష్టాః  సుఫలనికరం నేష్యథ స్వేచ్ఛయా వై ॥ ౪॥
తాపాయాధికవారిణా సురభిణా స్నాత్వా ముదా శ్రీహరి -
ర్హైమాద్  రోగగతో మహౌషధిచయం తచ్ఛాన్తయే సేవతే ।
హే భక్తా!యది దారుదేహ ఉదకాత్ ప్రాప్నోతి  కష్టం  మహత్
తాపాత్తాపితమానవా బహుజలస్నానేన రుగ్ణా న కిమ్ ॥ ౫॥
ఇతి శ్రీవ్రజకిశోరత్రిపాఠీవిరచితం  

శ్రీజగన్నాథస్య  జ్వరపఞ్చకం సమ్పూర్ణమ్  ।

